
Аннотация: Ушбу мақолада қурилиш соҳасидаги мутахассислик фанларини 

ўқитиш тамойиллари, “Фан-таълим-ишлаб чиқариш” интеграцияси ва унинг амалий, 

илмий аҳамияти ҳақида сўз боради. 

Республикамизда маънавиятни юксалтириш, миллий таълим тарбия тизимини 

такомиллаштириш, унинг миллий заминини мустаҳкамлаш, замон талаблари билан 

уйғунлаштириш асосида жаҳон андозалари даражасига чиқариш мақсадида катта 

аҳамиятга эга бўлган назарий-амалий ишлар амалга оширилмоқда. 

Шундан келиб чиққан ҳолда, ҳозирги пайтда таълим тизимини такомиллаштириш орқали 

ҳар томонлама етук, баркамол, мустақил фикрлашга қодир, иродали, фидоий ва 

ташаббускор кадрларни тайѐрлашга катта эътибор берилмоқда.  

Ҳар қандай маълумот илмий асосга эга бўлсагина ривожланишга хисса қўшиши мумкин. 

Дарҳақиқат, бу амалиѐтда фан ва техника тараққиѐтини таъминловчи, цивилизация 

тараққиѐтини ифодаловчи илмий билимлар синовдан ўтказилади. Маълумки, ўқитишнинг 

илмий принципи “фан предмети”га асосланади[1,2,3,4,5,6,7,8]. Мавзулар қурилиш 

фанларига доир далилларга асосланган маълумотлар асосида кўриб чиқилади. Бунда 

илмий билиш мавжуд қонуниятларни эгаллашга, назарий билимларни тушунишга олиб 

келади. 

Қурилишга соҳасидаги илмий билимларни ҳамда фан асосларини ўзлаштириш жараѐнида 

фан талабаларнинг ақлий қобилиятлари, ижодий тафаккури, илмий дунѐқараши 

шаклланади. 

Қурилиш фанларни ўқитишда назария ва амалиѐтнинг бирлиги тамойили мухим 

ахамиятга эга. Бунинг сабаби шундаки, бу назариядан олинган билимлар амалиѐтда 

қўлланилади. “Фан-таълим-ишлаб чиқариш” бўлимини яратиш талаб этилади. Шу билин 

бирга, бу тамойил мутахассислик сохасида доирасида олинган билимларга шахсий 

қарашлар асосида реал воқеаларни тахлил қилишни ўз ичига олади. Бу эса амалиѐт 

жараѐнида назарий билимларни қўллаш талаблари билан уйғунлаштириб, билимларни 

амалиѐтда узлуксизлигини таъминлайди. Турли соҳасидаги илмий билимлар хусусан 

қурилиш соҳасидаги илмий билимлар кишилар ҳаѐтининг ишлаб чиқариш фаолияти 

эҳтиѐжлари асосида пайдо бўлиб, ана шу фаолиятга хизмат қилганлиги ва ҳаѐт билан 

боғланганлиги сабабли, бу билимларни эгаллаш учун уларнинг мазмунини ўзлаштириб 

олишгина эмас, балки билимларни амалда қўллай билиш ҳам 

керак[9,10,11,12,13,14,15,16]. 

Талабаларни амалий фаолиятга тайѐрлаш назарий билимларни эгаллаш жараѐнидан 

бошланади. Кейинчалик у тажриба ва амалий машғулотларда давом эттирилади. Бу 

машғулотларда талабалар профессор-ўқитувчи раҳбарлигида тажриба шароитида олинган 

билимларнинг ишонарли эканлигини текширадилар, бу билимларни мустаҳкамлайдилар 

ва чуқурлаштирадилар ҳамда уларни амалда қўлланиш кўникмалари ва малакаларини 

ҳосил қиладилар[16-26]. 

Амалий машғулотлар ва ишлаб чиқариш амалиѐти талабалар амалий фаолиятининг муҳим 

босқичидир. Улар эгаллаб олган назарий билимлари асосида танлаган ихтисосликларига 

доир меҳнат кўникмалари ва малакаларини ҳосил қиладилар[26-32]. Шу билан бирга 

назарий билим ҳам тўлдирилиб, конкретлаштирилиб борилади. 

Қурилиш соҳасидаги мутахассислик фанларни ўқитиш жараѐнида биринчи навбатда 

ўқитишнинг кўргазмалигига эътибор бериш лозим бўлади. Ўқитишнинг кўргазмалилиги 

шуни тасдиқлайдики, агар талабаларда ўрганилаѐтган жараѐнларни нарса ва ҳодисаларни 

бевосита идрок қилиш билан боғлиқ муайян ҳиссий амалий тажриба бўлган тақдирдагина 

улар билимларни онгли суратда ўзлаштирадилар ҳамда уларда илмий тасаввур ва 

тушунчалар ҳосил қилиш мумкин. Бу тамойил ўқитиш жараѐнида турли сезгилардан: 

кўриш, эшитиш, бадан билан сезиш ва бошқалардан фойдаланишни талаб этади. Буюмни 

қанчалик ҳар томонлама идрок қилинса, талабаларнинг шу буюм ҳақидаги билими ҳам 

шунчалик тўла ва чуқур бўлади. Кўрсатмалилик тамойили ўқитиш мақсадларига мос 

бўлиб, материалнинг мазмуни билан белгиланади. Бу материални ўрганиш эса 

талабаларни чинакам илмий ва ҳаѐтий муҳим билимлар билан қуроллантириши керак. 

Кўрсатмалилик-бу билимларни яхшироқ ўзлаштириб олишга ҳамда уларнинг ҳаѐт билан, 

меҳнат амалиѐти билан боғланишига ѐрдам беради[32-38]. 

Машғулотларда турли хил кўрсатмали қуролларни қўллаш талабаларнинг фикрлаш 

фаолиятини активлаштиради, уларнинг диққатини тортади. Шунинг учун ҳам 

кўрсатмалилик воситалари ўқитишнинг ҳамма босқичларида: талабаларнинг янги 

материални идрок қилишларида, билимларни мустаҳкамлашда, текшириш ҳамда амалий 

фаолиятда ва ишда қўллашларида, меҳнат кўникмалари ва малакаларини ҳосил қилишда 

тадбиқ этилади. Билимларни иложи борича кўргазмали ва реал ҳаѐтга яқин қилиб тадбиқ 

этиш - бир томондан тилнинг тушунарлилигини ва ўқитиш жараѐнида аудио-везуал 

воситалардан фойдаланишни талаб қилса, иккинчидан у бевосита иш жараѐнида ва реал 

ҳолатда ўқитишни талаб этади. 

Мутахассислик фанларни ўқитишда ўқитувчининг намуналардан фойдаланиш тамойили - 

ўқитувчи ўқув материалининг мазмунини тушунтириш учун ҳар доим яхши намуналарни 

танлашга ҳаракат қилиши керак бўлади. Яхши модел, амалиѐтдан типик мисоллар, яхши 

ҳамда ѐмон маҳсулотлар ҳам кутилган даражадаги натижанинг сифати қандай бўлиши ѐки 

бўлмаслигини аниқ кўрсатади. 

Бундан ташқари мутахассислик фанларини ўқитишда илмийлик тамойили муҳим аҳамият 

касб этади[38-46]. Бу тамойил талабаларга ўрганиш учун илмий жиҳатдан асосланган, 

амалда синаб кўрилган маълумотлар берилишини талаб этади. Уларни танлаб олишда фан 

ва техниканинг энг янги ютуқлари ва кашфиѐтларидан фойдаланиш керак. Илмий 

билимларни эгаллаш жараѐнида талабаларда илмий дунѐқараш, тафаккур ривожланади. 

Ҳар бир дарсда ўқитиладиган ўқув материалининг илмий мазмуни кенг ва чуқур бўлиши 

ва талабада нафақат билим, балки тафаккур ҳосил қилишни ҳамда талабанинг ижодий 

қобилиятини шакллантириши керак. Бунинг учун эса ўқитувчи ўз илмий савиясини изчил 

равишда ошириб бориши, замонавий педагогик технологиялар кашфиѐтлар ва илмий 

янгиликлардан хабардор бўлиши лозим. Талаба ўрганаѐтган билимлар албатта назарий 

тасдиқланган ва амалда синалган бўлиши керак. 

Назарий таълим ва ишлаб чиқариш таълими жараѐнида талабалар ўзларининг бўлажак 

касбий фаолиятлари учун керак бўладиган билим, кўникма ва малакаларни эгаллаб 

борадилар. Бундан ташқари аввалги машғулотларда ҳосил қилинган билим, кўникма ва 

малакалар анча мураккаброқ материални 

ўзлаштириб олиш учун асос бўлиб хизмат қилади. Илмий билимларни эгаллаш 

талабаларнинг хотираси, мантиқий тафаккури, хилма-хил фаолият турларидаги ижодий 

активлиги ва мустақиллигини ривожлантиришга ѐрдам беради. 

Хулоса қилиб шуни айтиш мумкинки, мутахассислик фанларини ўқитишда юқорида 

айтиб ўтилган тамойилларга амал қилинса, таълим олаѐтган талабанинг билим, кўникма 

ва малакаларни ўзлаштиришнинг мустаҳкамлигини таъминлайди.. 

